Meddwl am Marc


Marc Pennod 6  adnodau 45-56.  

Iesu’n cerdded ar y dŵr.

Pam fo Iesu’n  danfon y disgyblion mewn cwch i Fethsaida?  Beth oedd Iesu eisiau gwneud?
       “aeth i ben mynydd er mwyn cael lle tawel i ______.”(adn 46)

Wrth iddo weddïo roedd yn cadw golwg o bell ar ei ddisgyblion heb iddyn nhw wybod hynny.

Mae’n siwr  bod y disgyblion wedi blino ar ôl helyntion y dydd. Fydden nhw  ddim yn rhy falch chwaith o wynebu storm am dri o’r gloch y bore. Oedden nhw’n disgwyl y byddai Iesu’n medru dod atyn nhw?  Oedden nhw’n sylweddoli fod gofal Iesu trostyn nhw bob amser ddydd a nos? Ydyn ni’n sylweddoli fod yr un gofal troson ni?
Fel Iddewon byddai’r disgyblion wedi dysgu fod ysbryd Duw yn symud ar wyneb y dyfroedd wrth greu’r byd.  Bod Moses wedi gweld y môr yn agor iddo, a bod Eseia 43:16 yn son am Dduw yn agor ffordd ar y môr.  Roedden nhw’n gwybod  fod pethau rhyfeddol yn bosib i Dduw. Roedden nhw hefyd wedi gweld Iesu’n tawelu’r storm (Marc 4:35-41).  Er eu bod nhw’n gwybod y pethau hyn roedden nhw’n

· meddwl eu bod yn gweld ______  _______.

·  gweiddi mewn _______

· ac wedi _______ am eu bywydau .(adn 50 )

Cwestiwn: Ydyn ni fel y disgyblion yn meddwl nad yw Iesu’n agos aton ni? Ydy’n ni’n credu fod Iesu yn medru gwneud pethau rhyfeddol, ac wedi cael ein dysgu am rai ohonyn nhw ers i ni fod yn blant. Neu ydy’n calonnau ni, fel y disgyblion, yn rhy styfnig i weld Iesu’n cerdded aton ni ar donnau ein bywyd?
Tase’r cerdded ar y dŵr ddim yn ddigon mae Iesu’n mynd ati’n syth i iacháu pobl yn ardal Genesaret.  Dydy gwaith y deyrnas a gwaith Iesu byth yn dod i ben.  

Gweddi: Arglwydd wrth i ti ddod aton ni yn stormydd ein bywyd gad i ni glywed dy lais yn dweud wrthon ni fod popeth yn iawn yn dy gwmni.  Bod dy ofal di troson ni ddydd a nos.  Diolch am y gofal hwnnw.  Amen.

